
Бəйлəнешле сөйлəм үстерү. Укучыларны
сочинение-фикерлəмə язуга əзерлəү    

     Уйларыбыз ак кəгазьдə…



 Сочинение-фикерлəмə язуга 
талəплəр  

  Сочинение-фикерлəмə – билгеле бер 
фикерне дəлиллəп язылган текст. 
     Анда төп 3 элементның булуы талəп 
ителə.
- тезис – дəлиллəр белəн расланырга 
тиешле төп фикер;
- аргументлар – укылган тексттан дəлиллəр, 
мисаллар;
- нəтиҗə – аргументлар ярдəмендə 
дəлиллəнгəн тезис.
     Мондый сочинениедə, белгəнебезчə,  3 
абзац булырга тиеш.



Сочинение-фикерлəмəне 
язганда 

истə тотыйк!
1.Тезис буларак китерелгəн җөмлəлəрнең  

мəгънəсен текстка бəйле рəвештə аңлатырга 
кирəк.

2.Тексттан ике мисал-дəлил китерелергə тиеш  
(алар икесе дə укылган материалдан алына) 

3. Композицион төзеклек: кереш, башлам яки 
йомгак өлешлəрнең берсен дə төшереп 

калдырырга ярамый.
   4. Кызыл юлларга бүленеш дөрес бирелергə яки 3 

өлеш арасында бəйлəнеш сакланырга тиеш.  5.
Сочинение-фикерлəмə тезиска карарга тиеш 

(бөтенлəй башка темага язылган очракта эш 
тикшерелми).

     Истə тотыйк: сочинение язганда текстның 
эчтəлеген түгел, ə идеясен анализлап язарга 

кирəк.



Төп өлеш
• Төп өлеш күлəме ягыннан кереш һəм йомгактан 
зуррак була. Сочинениенең бу өлешендə текстны 
сөйлəп чыгудан, темага туры килмəгəн 
мəгълүматларны язудан качарга кирəк. Төп 
өлештə үз фикереңне логик дəлилле һəм 
стилистик хаталарсыз язу осталыгы күрсəтелə. 
Тезиста чагылган фикернең дөреслеге дə 
дəлиллəнə. Моның өчен, текстны берничə тапкыр 
укырга, аның темасын (текст нəрсə турында?), 
идеясен (автор нəрсə əйтергə тели?) билгелəргə 
кирəк. Гадəттə, текстның идеясе нəкъ менə 
бирелгəн өзектə чагыла. Тексттан, бу идеяне 
дəлилли торган җөмлəлəрне табып, аларның 
мəгънəсен үз сүзлəрең белəн аңлатып язарга 
кирəк. Бу - эчтəлек сөйлəп чыгу гына түгел, ə 
фикер йөртү һəм текстны анализлау.



Текст өстендə эш

       

      “Кыядагы ояда” (Ф. Яруллиннан) 
чыганак тексты буенча эшне башлыйк. 
(Эш төркемнəрдə оештырыла)
      Сезнең алда сочинение-фикерлəмə 
язганда файдаланырга мөмкин булган 
клише-шаблоннар. 

     Текстның эчтəлеге белəн танышыйк.   



Кыядагы ояда
(1) Биек тау башында бер бөркет оясы бар икəн. (2) Язгы таңда ул ояда берсеннəн-берсе 
матур өч бала дөньяга килгəн. (3) Əнкə бөркет көннəр буе җим ташыган, балаларын җил-
давылдан саклаган. (4) Ə беркөнне, көчле давыл вакытында, ул һəлак булган.
   (5) Бөркетнең балалары əнилəрен көн-төн көткəннəр, тəмам хəлсезлəнгəннəр. (6) Оя 
янындагы зур таш астында Кара елан яшəп ята икəн. (7) Ул бөркет балаларының  елаганын 
ишеткəн.
(8)  - Ярар, - дигəн Кара елан, - мин сезне үскəнче ашатып торырмын. (9) Лəкин минем бер 
шартым бар...
(10) Шушы көннəн Кара елан бөркет балаларын ашата башлаган. (11) Ниһаять, бөркет 
балалары үсеп җиткəннəр. (12) – Рəхмəт сиңа, Кара елан,  - син  безне ашаттың, үстердең.  
(13) Инде шартыңны əйт, - дигəн алар.
(14) – Шартым шул: берегез канатларыгызны, икенчегез – күзлəрегезне, өченчегез 
тəпилəрегезне бирегез.(15) Бөркетлəр, яшертен генə, əле  - бер-берсенə, əле Кара еланга күз 
салганнар һəм качарга уйлаганннар.(16) Кара елан, бөркетлəрнең уйларын сизенеп, болай 
дигəн:
- Əлбəттə, сез хəзер еракка-еракка очып китə аласыз. (17) Кая гына китсəгез дə, мин куа 
бармам. (18)Тик шуны онытмагыз: аучы укларыннан, яшен утларыннан качып котыла 
алсагыз да, үзегездəн кача алмаячаксыз. (19) Намусыгыз сезне һəрвакыт эзəрлеклəп 
йөрер. (20) Ə минем өчен борчылмагыз. (21) Үлгəнче, җирдə бер яхшылык эшлəп 
калдырасым килгəн иде. (22) Хəзер минем җаным тыныч. (23) Кара еланнарның да 
күңеллəре ак икəнлеген раслый алдым.
  (24) Бөркетлəргə бик-бик оят булган. (25) Берсе - канатларын, икенчесе - күзлəрен, 
өченчесе тəпилəрен Кара еланга китереп биргəннəр. (26) Лəкин елан бөркетлəрнең кадерле 
нəрсəлəрен үзлəренə кайтарып биргəн. (27)   Бөркетлəр, аңа мең рəхмəтлəр укып, һавага 
күтəрелгəннəр.
 (28) - Кайда гына йөрсəгез дə, нинди юллар үтсəгез дə, шуны исегездə тотыгыз: эшнең 
шартын белми торып, вəгъдə бирергə ашыкмагыз. (29) Вəгъдəне бирү җиңел, лəкин үтəве 
авыр. (30) Вəгъдə - күңелнең иманы. (31) Ə иман <…>  һəр кешенең кыйбласы. (32) Əгəр 
кыйблаң булмаса, күзле килеш тə күрмəскə, канатлы килеш тə оча алмаска мөмкин. (33) 
Шуны онытмагыз, балакайларым (34) Онытма-а-гы-ыз!                                                                                                                                                       
(Ф. Яруллиннан)



Бирем
    11.1. Кайда гына йөрсəгез дə, нинди юллар 
үтсəгез дə, шуны исегездə тотыгыз: эшнең 
шартын белми торып, вəгъдə бирергə 
ашыкмагыз. Вəгъдəне бирү җиңел, лəкин 
үтəве авыр. Вəгъдə - күңелнең иманы 
җөмлəлəрендə əйтелгəн фикерлəрне 
аңлатып, сочинение языгыз. Укылган 
тексттан фикерлəрегезне раслый торган 2 
дəлил китерегез. Файдаланган җөмлəлəрнең 
номерларын күрсəтегез  яки тулысынча 
языгыз.  Сочинениенең күлəме 50 сүздəн ким 
булмаска тиеш. Укылган текстка таянып 
язылмаган эшкə билге куелмый.      Текстны 
күчереп яисə аның эчтəлеген 
аңлатмаларсыз язган өчен, ноль балл куела.  



Кереш өлеш
Кереш өлешне  дөрес формалаштырыйк.  Бу – иң 
мөһим өлеш, чөнки сочинениенең дөрес килеп 
чыгуы шуңа бəйлəнгəн. 
 (клише-шаблон) - Тəкъдим ителгəн тезиста 
автор безне ................ турында уйланырга 
чакыра. Мин дə автор фикере белəн килешəм 
(яки килешмим). Вəгъдəдə тору - ..............  дигəн 
сүз.
Кереш өлешне формалаштыргач, үз  
төркемеңдə тикшерү эше башкарыла.  
Аннары һəр төркем үзенең язмасы белəн  
таныштырып чыга һəм гомуми фикергə 
килəбез.



Кереш өлешне 
формалаштыруның якынча 

үрнəге
     

      Тəкъдим ителгəн тезиста Ф.Яруллин 
безне вəгъдə бирү, сүзеңдə тора белү 
кебек рухи кыйммəтлəр турында 
уйланырга чакыра. Мин автор фикере 
белəн килешəм. Вəгъдəне онытмау, 
ягъни əйткəн сүздə тору, үз ризалыгың 
белəн алынган йөклəмəне үтəү ул.



Төп өлеш
Төп өлешне шартлы рəвештə икегə бүлеп 
карарга мөмкин. 
  1 . Проблеманы дəвам итү һəм тексттан 
өзекнең идеясен билгелəрлек 
аргументны дөрес  табу. 
   Автор, беренчедəн, нинди төп фикерне 
җиткерə, ягъни проблема нəрсəгə 
нигезлəнеп ачыла? – (клише-шаблон) - 
Текстта бирелгəн вакыйга ........... 
кирəклеген искəртə.   Бу.... нче җөмлəдə 
күрсəтелə.



Төп өлеш
 2 . Шушы табылган аргументны 
дəлиллəү, ачыклау:
 (клише-шаблон) -  Вəгъдə бирү –  
............... .  Аны үтəү,  ...................  - иң 
мөһиме. Вəгъдəсен 
үтəмəгəннəрне................. көтə.   Əлеге 
фикер....... нчы җөмлəдə раслана. Кемгə 
дə булса сүз бирер 
алдыннан.......................   . Кара еланның 
сүзлəре................яңгырый .   



Төп өлешне 
формалаштыруның якынча 

үрнəге       Вəгъдəгə җаваплы карарга кирəклеге 
текстта Кара елан һəм бөркет  балалары 
арасындагы вакыйга аша бирелə.  Ашыгып, 
шартын белми əйткəн сүз аркасында, бөркет 
балалары кебек иң кадерле нəрсəлəреңнəн 
колак кагарга да мөмкин. Бу турыда 13 нче 
җөмлəдə əйтелə.  Вəгъдə бирү – эшнең башы 
гына. Аны үтəү, биргəн сүзеңдə тору - иң 
мөһиме. Вəгъдəсен үтəмəгəннəрне вөҗдан 
газабы көтə. Əлеге фикер 19 нчы җөмлəдə 
раслана. Кемгə дə булса сүз бирер алдыннан 
яхшылап уйларга кирəк.  Ак күңелле Кара 
еланның гыйбрəтле сүзлəре безгə дə сабак 
булып яңгырый. 



Йомгак өлеше

    
Йомгак өлешен 
формалаштыру:

Дəлиллəнгəн фикергə ничек 
йомгак ясыйбыз? – (клише-
шаблон) - Димəк (шулай итеп), 
автор безне......өнди.  Əйе, 
............  . 



Йомгак өлешне 
формалаштыруның якынча 

үрнəге
  

     Димəк, автор безне биргəн 
вəгъдəбезне үтəргə, кешелекле , 
иманлы булып калырга өнди.  Əйе, 
тормышта үз кыйблаңны табып,  дөрес 
яшəргə кирəк.  



Мастер-классның йомгаклау 
этабы

     Язманың 3 өлеше дə тəмамлангач, 
һəр төркемдəге укучылар сочинение-
фикерлəмəне бергə камиллəштерə, 
хаталарны орфографик сүзлек 
кулланып  төзəтə, укытучыга һəм 
башка төркемдəгелəрне язмасы белəн 
таныштыра. 

     Гомуми фикер алышу. Экрандагы 
əзер сочинение-фикерлəмə белəн 
чагыштыру. Һəр төркем үзенең эшен 
бəяли.



Якынча үрнəк сочинение-
фикерлəмə        Тəкъдим ителгəн тезиста Ф.Яруллин безне вəгъдə бирү,  

сүзеңдə тора белү кебек рухи кыйммəтлəр турында уйланырга 
чакыра. Мин автор фикере белəн килешəм. Вəгъдəне онытмау -  
үз ризалыгың белəн алынган йөклəмəне үтəү ул.
          Бу фикер текстта Кара елан һəм бөркет балалары 
арасындагы вакыйга аша бирелə.  Ашыгып, шартын белми 
əйткəн сүз аркасында, бөркет балалары кебек иң кадерле 
нəрсəлəреңнəн колак кагарга да мөмкин. Бу турыда 13 нче 
җөмлəдə əйтелə. Вəгъдə бирү – җиңел, аны үтəү, биргəн 
сүзеңдə тору - иң мөһиме. Вəгъдəсен үтəмəгəннəрне вөҗдан 
газабы көтə. Əлеге фикер 19 нчы җөмлəдə дəлиллəнə. Кемгə дə 
булса сүз бирер алдыннан яхшылап уйларга кирəк. Кара 
еланның гыйбрəтле сүзлəре безгə сабак булып яңгырый. 
          Димəк, автор безне биргəн вəгъдəбезне үтəргə, кешелекле  
булып калырга өнди.  Əйе,  тормышта үз кыйблаңны табып,  
дөрес яшəргə кирəк.  


